
   
 

1 
 

 

 

 ᖃᓄᐃᓕᖓᓂᐅᔪᓂᒃ ᐅᖃᐅᓯᖃᕐᑐᐃᑦ ᐃᓱᒪᓯᐅᕐᑕᐅᒐᑎᒃ ᐊᒻᒪᓗ ᑌᒣᒋᐊᖃᓕᕐᒫᓚᑦᓱᑎᒃ 

ᓄᓇᖃᕐᖄᓯᒪᔪᓂᒃ ᐱᐊᕋᕐᑖᕈᓐᓀᓪᓕᑎᓯᖃᑦᑕᓯᒪᓂᖏᑦ 

ᑲᓇᑕᓕᒫᒥ ᓄᓇᖃᕐᖄᓯᒪᔪᐃᑦ ᑲᑎᒪᔨᖏᑦ ᐃᕐᓂᓱᑦᓰᓂᕐᒧᑦ (NCIM) ᓲᖑᔪᒥᒃ ᓈᒻᒪᓴᖕᖏᓚᑦ ᐃᓱᒪᓯᐅᕆᓯᒪᖏᑦᑐᓂᒃ, 

ᑌᒣᒋᐊᖃᓕᕐᒫᓚᑦᓱᑎᒃ, ᓂᕈᐊᕐᕕᓴᖃᕐᑎᑦᓯᒐᑎᒃ ᐱᐊᕋᕐᑖᕈᓐᓀᓪᓕᑎᓯᖃᑦᑕᓯᒪᓂᖏᑦ ᓄᓇᖃᕐᖄᓯᒪᔪᓂᒃ. ᑕᒪᒃᑯᐊ 

ᓈᒻᒪᓈᕐᓯᒪᖏᑦᑐᓂᒃ ᐱᓇᓱᐊᕐᓂᐅᓯᒪᔪᐃᑦ ᖃᐅᔨᔭᐅᓯᒪᕗᑦ ᔨᐅᔩᓐ ᐱᖁᔭᖏᓐᓂ, ᐊᑐᐊᒐᖏᓐᓂ, ᐊᑑᑎᔭᐅᓯᒪᔪᐃᓪᓗ 

ᐃᓅᖃᑎᑦᓴᔭᕆᖕᖏᑕᒥᒃ ᓇᕐᕈᓃᑦ, ᓄᓕᐊᕈᒪᓃᑦ, ᐱᔪᓐᓇᕐᑐᕆᒃᓯᖏᓐᓃᑦ, ᓱᓇᐅᑎᑦᓯᖏᓐᓃᑦ. ᐃᓱᒪᓯᐅᕆᒐᑎᒃ, 

ᑌᒣᒋᐊᖃᓕᕐᒫᓚᑦᓱᑎᒃ, ᓂᕈᐊᕐᑎᑦᓯᒐᑎᒃ ᐱᐊᕋᕐᑖᕈᓐᓀᓪᓕᑎᑦᓯᖃᑦᑕᓯᒪᓂᖏᑦ ᐱᐅᔪᒥᒃ ᐊᐅᓚᑦᓯᓯᒪᖕᖏᓚᑦ 

ᓄᓇᖃᕐᖄᓯᒪᔪᓂᒃ; ᐃᓚᒌᓐᓂᑎᓐᓂᒃ ᐱᓂᕐᓗᐃᓯᒪᕗᑦ, ᓄᓇᓕᑦᑎᓐᓂᒃ, ᐃᓅᖃᑎᒌᓐᓂᑎᓐᓂᒃ ᐊᒻᒪᓗ ᑲᓇᑕᒥᐅᑦ 

ᐊᑑᑎᖃᑦᑕᓯᒪᓂᖏᑦ ᐊᑯᓂᓂᐊᓗᒃ ᐱᐅᓯᕐᑖᕐᑎᑦᓯᒐᓱᐊᕐᓂᒥᒃ ᐊᓯᑦᔩᑎᑦᓯᒐᓱᐊᕐᓱᑎᒡᓗ. ᐊᐅᓚᑦᓯᒐᓱᐊᕐᓱᑎᒃ 

ᓄᓇᖃᕐᖄᓯᒪᔪᓂᒃ ᐱᔪᓐᓇᓂᖏᓐᓂᒃ ᐃᓱᒪᓯᐅᕆᒐᑎᒃ, ᐊᔪᐃᓐᓈᕆᑦᓱᒋᑦ, ᐃᓱᒪᕐᓱᑎᑦᓯᖕᖑᐊᓱᑎᒃ ᓲᕐᓗ 

ᑐᖁᑦᓯᒐᓱᐊᕐᑐᑎᑐᑦ ᐃᓄᐃᓪᓗ ᐱᔪᓐᓇᐅᑎᖏᓐᓂᒃ ᐊᑐᕈᓐᓀᑎᑦᓯᑦᓱᑎᒃ, ᑌᒣᖁᔭᐅᓯᒪᒐᑎᒃ ᓄᓇᕐᔪᐊᕐᒥᐅᑦ 

ᑲᑎᒪᔨᕐᔪᐊᖏᓐᓄᑦ ᓱᒋᐊᕐᓯᑦᑌᓕᓂᕐᒥᒃ ᐱᓂᕐᓗᓯᒪᔪᓪᓗ ᑐᖁᑕᐅᒋᐊᖃᖏᓐᓂᖏᓐᓂᒃ.1  

 

NCIM-ᑯᑦ ᐅᖃᕐᓯᒪᕗᑦ ᓄᓇᖃᕐᖄᓯᒪᔪᐃᑦ ᐱᐅᔫᓂᖏᓐᓂᒃ, ᓲᔪᕆᔭᐅᑦᓯᐊᕆᐊᓖᑦ, ᐃᒻᒥᓂᕐᓱᕈᓐᓇᓯᐊᕐᓂᖏᓐᓂᓗ 

ᓱᓇᓕᒫᓂᒃ ᐃᓅᓯᒃᑯᑦ ᖃᓄᐃᖏᑦᓯᐊᕈᑎᒃᓴᓄᑦ. ᓄᓇᖃᕐᖄᓯᒪᔪᐃᑦ ᑭᖑᕐᖑᑦᔨᓯᒪᒻᒪᑕ ᐱᔪᓐᓇᓂᕐᒥᒃ ᑎᒥᒃᑯᑦ 

ᑲᒪᒋᑦᓯᐊᕈᓐᓇᓂᕐᒥᒃ, ᐃᓚᖃᕐᑎᓪᓗᒋᑦ ᑐᑭᑖᕈᓐᓇᓂᕐᒥᒃ, ᖃᓄᑐᐃᓐᓇᖅ, ᖃᖓᓗ, ᓂᕈᐊᕈᓐᓇᓱᑎᒃ ᐱᔪᒪᔭᒥᓐᓂᒃ-

ᕈᒪᓕᕈᑎᒃ-ᐱᐊᕋᕐᑖᕈᒪᖏᒃᑯᑎᒡᓗ. ᐃᓱᒪᓯᐅᕆᖏᓐᓂᖅ, ᐊᔪᐃᓐᓈᖃᕐᓂᖅ, ᐃᓱᒪᕐᓱᑎᑦᓯᖕᖑᐊᓂᖅ ᑕᒪᓐᓇ ᐱᕋᔭᖕᓂᐅᕗᖅ 

ᐋᓐᓂᑎᕆᓂᐅᑦᓱᓂᓗ.2, 3, 4 

 

NCIM-ᑯᑦ ᐅᒃᐱᕈᓱᒃᐳᑦ ᐅᖃᐅᓯᖃᕐᓯᒪᔪᓂᒃ ᐊᑑᑎᓯᒪᔭᒥᓐᓂᒃ ᐃᓱᒪᓯᐅᕐᑕᐅᓯᒪᖏᓐᓂᒥᓐᓂᒃ, ᐊᔪᐃᓐᓈᕆᔭᐅᑦᓱᑎᒃ, 

ᐃᓱᒪᕐᓱᑎᑦᓯᖕᖑᐊᓱᑎᒃ ᐊᑯᓂᐊᓗᒃ ᐅᑎᕐᑎᑦᓯᒐᓱᐊᕐᓯᒪᔪᓂᒃ ᐱᐊᕋᕐᑖᕈᓐᓀᓕᑎᑦᓯᑦᓱᑎᒃ ᐊᖏᕐᓯᒪᖕᖏᑎᓪᓗᒋᑦ 

ᑕᒪᑦᓱᒥᖓ ᐅᕝᕙᓗ ᖃᐅᔨᑎᑦᓯᒐᑎᓪᓘᓐᓃᑦ ᑌᒣᓕᐅᕆᖃᑦᑕᓯᒪᕗᑦ. ᖃᐅᔨᓯᒪᓕᕐᐳᒍᑦ ᓄᓇᖃᕐᖄᓯᒪᔪᐃᑦ ᐊᒥᓱᑦ 

ᐅᖃᕐᓯᒪᔪᐃᑦ ᓇᓗᓀᕐᓯᒻᒪᕆᒃᓯᒪᖏᑦᑑᖓᓗᐊᑦ ᐃᓘᓐᓇᖏᓐᓂᒃ ᐃᓱᒪᓯᐅᕐᑕᐅᓯᒪᖏᓐᓂᒥᓐᓂᒃ, 

ᐊᔪᐃᓐᓈᕆᔭᐅᓯᒪᓂᕐᒥᓐᓂᒃ, ᐅᕝᕙᓗ ᐃᓱᒪᕐᓱᑎᑕᐅᖕᖑᐊᓱᑎᒃ ᑕᒫᓂ ᑲᓇᑕᒥ. 

NCIM-ᑯᑦ ᓲᖑᔪᒥᒃ ᐊᑭᕋᕐᑐᓯᒪᕗᑦ ᑕᒐᑦᓴᐅᑎᒋᒃᑯᑦ ᓄᕐᖃᖁᔨᑦᓱᑎᒃ ᐃᓱᒪᓯᐅᕆᒋᓐᓂᒥᒃ, ᐊᔪᐃᓐᓈᕆᔭᐅᓯᒪᔪᓂᒃ, ᐊᒻᒪᓗ 

ᐃᓱᒪᕐᓱᑎᑕᐅᖕᖑᐊᓂᒃᑯᑦ ᐱᓇᓱᐊᕐᕕᐅᖁᔨᒐᑎᒃ. 

 

NCIM-ᑯᑦ ᓲᖑᔪᒥᒃ ᐃᑲᔪᕐᑐᐳᑦ ᑲᒪᒋᔭᐅᖃᑦᑕᑐᓕᒫᑦ ᖃᐅᔨᑎᑕᐅᑦᓯᐊᖃᑦᑕᖁᑦᓱᒋᑦ ᓂᕈᐊᕐᑎᑕᐅᑦᓯᐊᓗᑎᒃ 

ᖃᓄᐃᖏᑦᓯᐊᕐᓂᒨᓕᖓᔪᒥᒃ ᓄᓇᖃᕐᖄᓯᒪᔪᓄᑦ ᐊᒻᒪᓗ ᓄᓇᖃᕐᖄᓯᒪᔫᖏᑦᑑᒐᓗᐊᓄᑦ. 

 

NCIM-ᑯᑦ ᐱᖁᔨᓯᒪᕗᑦ ᑲᒪᔨᐅᖃᑦᑕᑐᓂᒃ ᐃᑲᔪᕐᑎᖏᓐᓂᓗ ᐱᓇᓱᖃᑎᖏᓐᓂᒃ ᐱᔪᓐᓇᓯᐊᕐᑐᓂᓪᓗ ᑲᑐᑦᔨᖃᑎᒌᑦᑐᓂᒃ 

ᒫᓐᓇᑦᓴᐅᑎᒋ ᓈᒻᒪᓈᕐᓯᒪᖏᑦᑐᓂᒃ ᖃᐅᔨᔭᐅᑎᑦᓯᖁᔨᑦᓱᑎᒃ ᐃᓱᒪᓯᐅᕆᖃᑦᑕᖏᑦᑐᓂᒃ, ᐊᔪᐃᓐᓈᖃᖃᑦᑕᑐᓂᒃ, ᐊᒻᒪᓗ 

ᐃᓱᒪᓯᐅᕆᖕᖑᐊᖃᑦᑕᑐᓂᒃ. 

ᐃᒣᓕᒋᐊᖁᔨᓂᐅᔪᐃᑦ 

1. NCIM-ᑯᑦ ᐋᓐᓂᐊᖃᕐᓇᖏᑦᑐᓕᕆᔨᓂᒃ ᐃᓘᓐᓇᖏᓐᓂᒃ ᐅᖃᐅᑦᔨᕗᑦ ᐃᒣᑦᑑᖁᔨᑦᓱᑎᒃ: 

• ᖃᐅᔨᓴᖁᓪᓗᒋᑦ ᖃᓄᖅ ᖃᖓᓗ ᐃᒫᙰᓚᓐᓂᒪᖔᑕ ᐱᐊᕋᕐᑖᕇᒃᑯᑎᓂᒃ ᐄᕐᖃᒐᕐᓂᒃ, ᐃᓱᒪᖃᑦᓯᐊᖁᓪᓗᒋᑦ 

ᐁᑦᑐᑕᐅᒐᓱᐊᕐᑑᑉ ᐱᐅᓯᑐᖃᖓᓂᒃ ᐃᓅᓕᓂᐅᑎᓂᓪᓗ ᐊᑑᑎᓯᒪᔭᖏᓐᓂᒃ;  

• ᑲᑎᒪᖃᑕᐅᓗᑎᒃ ᐱᐅᓯᕐᑖᕐᑎᑦᓯᓇᓱᓐᓂᒧᑦ ᐱᕋᔭᒃᓯᒪᔪᓂᒃ ᐊᑑᑎᑎᑦᓯᒐᓱᓐᓂᒥᓪᓗ ᑲᓇᑕᒥ, ᐱᓗᐊᕐᑐᒥᒃ ᐊᐅᓚᑦᓯᒐᓱᓐᓂᒥᒃ 

ᓄᓇᖃᕐᖄᓯᒪᔪᑦ ᐱᕙᓪᓕᐊᓂᒃᓴᖏᓐᓂᒃ, ᐱᐊᕋᕐᑖᓂᖏᓐᓂᒃ, ᐊᕐᓵᓯᖃᑦᑕᓯᒪᓂᖏᓐᓂᓗ ᐱᐊᕋᕐᓂᒃ ᐋᓂᐊᓯᐅᕐᑕᐅᒍᑎᑦᓴᓄᑦ 

ᐁᑦᑐᐃᑎᓪᓗᒋᑦ ᓄᓇᖃᕐᖄᓯᒪᔪᓄᑦ;  

• ᓈᒻᒪᓈᕐᑐᓂᒃ ᐱᓇᓱᐊᖁᓪᓗᒋᑦ ᐋᓐᓂᐊᓂᓕᕆᔩᑦ ᐱᓇᓱᑦᑎᖏᑦ ᑕᑯᓐᓇᑕᐅᓯᒪᑉᐸᑕ ᐃᓱᒪᓯᐅᕆᖏᓪᓗᑎᒃ, ᐊᔪᐃᓐᓈᖃᕐᑐᓂᒃ, 

ᐅᕝᕙᓗ ᐃᓱᒪᓯᐅᕆᖕᖑᐊᑎᓪᓗᒋᑦ, ᐅᕝᕙᓗ ᐱᑎᑦᓯᒐᓱᐊᕐᑎᓪᓗᒋᑦ ᐅᑎᕐᑎᑕᐅᒍᓐᓇᓛᕐᑐᒥᒃ ᐊᑯᓂᐅᓕᕋᓗᐊᕐᐸᑦ 

ᐊᑭᖃᖏᑦᑑᖏᑦᑐᒥᒃ, ᓱᓇᒥᒃᑐᒥᒃ, ᖃᐅᔨᑎᑦᓯᓯᒪᑉᐸᑕᓗ ᐊᖏᕐᓯᒪᓂᕋᐃᓗᑎᒃ; ᐊᒻᒪᓗ  

• ᐃᓄᑑᓈᕐᑎᑐᓂᒃ ᓲᓱᕐᓴᑦᓯᐊᕐᓗᑎᒃ ᐱᔪᓐᓇᐅᑎᖏᓐᓂᒃ ᐊᒻᒪᓗ ᑐᑭᑖᕈᓐᓇᓂᖏᓐᓂᒃ ᓂᕈᐊᕐᓯᒪᓗᑎᒃ ᐱᐊᕋᕐᑖᖃᔦᕐᓂᒥᒃ 

ᐅᕝᕙᓗ ᐅᑯᓂᐅᒐᓗᐊᕐᐸᑦ ᐅᑎᕐᑎᑕᐅᒍᓐᓇᕋᔭᕐᓂᕋᕐᑕᒥᒃ ᐊᑭᖃᖏᑦᑐᒥᒃ, ᓱᓇᒥᒃᑐᒥᒃ, ᐊᒻᒪᓗ ᖃᐅᔨᒪᑎᑕᐅᑦᓱᑎᒃ 

ᐊᖏᕐᓯᒪᓂᖏᑦ. 

2. NCIM-ᑯᑦ ᑲᕙᒪᑐᖃᒃᑯᓐᓂᒃ ᐱᖁᔭᓕᐅᕐᑎᓂᒡᓗ ᐅᖃᐅᑦᔨᕗᑦ: 

• ᓇᓗᓀᕐᑕᐅᓯᒪᔪᖃᕐᒪᖔᑦ ᐱᕋᔭᓐᓂᐅᔪᒥᒃ ᐱᖁᔭᑎᒍᑦ ᐃᓱᒪᓯᐅᕆᖏᓪᓗᓂ, ᐊᔪᐃᓐᓈᖃᕐᓗᓂ, ᐃᓱᒪᓯᐅᕆᖕᖑᐊᓗᓂ 

ᑕᒪᓐᓇ ᐱᕋᔭᓐᓂᐅᒻᒪᖔᑦ ᐋᓐᓂᐊᑎᑦᓯᓂᕐᒧᑦ ᑐᖁᑦᓯᓂᕐᒧᓪᓗ ᐱᓇᓱᐊᕐᑎᓪᓗᒋᑦ ᓄᓇᖃᕐᖄᓯᒪᔪᓂᒃ; 

ᓇᓗᓀᕐᓯᒪᑦᓯᐊᒻᒪᖔᑕ ᐊᑭᖃᖏᓐᓂᖏᑦ, ᐊᑑᑎᔭᐅᓯᒪᔪᐃᑦ, ᐊᖏᕐᓯᒪᒻᒪᖔᑕᓗ ᓇᓗᓀᕐᓯᒪᔪᑎᒍᑦ; ᐊᒻᒪᓗ  

• ᑐᑭᓯᓇᑦᓯᐊᑐᒥᒃ ᐊᑑᑎᔭᐅᓯᒪᔪᐃᑦ ᐃᓱᒪᓯᐅᕆᖏᓐᓂᐅᓯᒪᔪᑦ, ᐊᔪᐃᓐᓈᖃᕐᓯᒪᔪᐃᑦ, ᐊᒻᒪᓗ ᐃᓱᒪᓯᐅᕆᖕᖑᐊᓯᒪᒻᒪᖔᑕ 

ᖃᐅᔨᓇᓱᐊᕐᑕᐅᑦᓯᐊᖁᓪᓗᒋᑦ, ᑌᒣᓕᐅᕆᓯᒪᔪᐃᓪᓗ ᓵᑕᑦᓴᐅᓕᖁᓪᓗᒋᑦ, ᓇᓗᓀᕐᑕᐅᑦᓯᐊᓗᑎᒃ ᖃᓄᐃᓕᐅᕐᑕᐅᓯᒪᓂᖏᑦ 

ᐱᓇᓱᐊᕐᑕᐅᓯᒪᔪᐃᑦ. 

3. NCIM-ᑯᑦ ᑲᕙᒪᓕᒫᓂᒃ ᓇᓪᓕᐊᓐᓃᒐᓗᐊᕐᐸᑕ ᐱᖃᖃᑕᐅᔪᓂᒡᓗ ᐅᖃᐅᑦᔨᒍᒪᕗᑦ, ᐃᓕᓴᕕᑦᔪᐊᓃᑦᑐᓂᓪᓗ ᐊᒻᒪᓗ 

ᐱᔪᓐᓇᐅᑎᖃᑦᓯᐊᑐᐃᑦ ᐱᓇᓱᐊᖃᑕᐅᖁᓪᓗᒋᑦ: 

• ᑌᒣᓪᓗᐊᕇᒃᑎᑦᓯᓂᕐᒥᒃ ᐱᓇᓱᐊᕈᓐᓇᖁᓪᓗᒋᑦ ᓄᓕᐊᕐᓂᒧᑦ ᐱᐊᕋᕐᑖᕈᓐᓇᓂᕐᒥᓗ ᐋᓐᓂᐊᓯᐅᑎᐅᕙᒃᑐᐃᑦ; 

ᐃᓕᑕᕐᓯᓗᑎᒃ ᓄᓇᖃᕐᖄᓯᒪᔪᐃᑦ ᐃᕐᓂᓱᑦᓰᔨᖏᓐᓂᒃ ᐃᓱᐊᕐᓂᓴᒃᑯᑦ ᐱᓇᓱᐊᕐᑎᑕᐅᒍᓐᓇᓯᖁᓪᓗᒋᑦ 

ᑲᒪᖃᑕᐅᒍᓐᓇᓂᕐᒥᒃ, ᐃᑲᔪᕐᑕᐅᒍᓐᓇᓯᖁᓪᓗᒋᑦ ᐊᑐᐊᒐᕐᑎᒍᑦ ᑮᓇᐅᔭᖃᕐᑎᑕᐅᓗᑎᒃ ᐊᑑᑎᒋᐊᓕᖏᑦᑎᒍᑦ 

ᓄᓇᖃᕐᖄᓯᒪᔪᐃᑦ ᐃᕐᓂᓱᑦᓰᔨᖏᑦ ᐃᑲᔪᕐᑎᒋᔭᐅᕙᓪᓕᐊᖁᓪᓗᒋᑦ ᐊᕐᓀᓪᓗ ᓂᕈᐊᕈᓐᓇᓯᖁᓪᓗᒋᑦ 

ᐃᕐᓂᓱᑦᓰᔨᐅᓂᐊᕐᑐᓂᒃ ᓄᓇᖃᕐᖄᓯᒪᔪᓂᒃ;  

• ᐊᑐᐊᒐᒃᓴᓂᒃ ᓄᐃᑦᓯᖁᓪᓗᒋᑦ ᐊᒻᒪᓗ ᐋᕐᕿᓯᐊᕐᓯᒪᑎᓪᓗᒋᑦ ᑲᓇᑕᓕᒫᒥ ᓇᓗᓇᖏᑦᓯᐊᑐᓂᒃ ᒪᓕᒐᑦᓴᑦᓯᐊᖑᔪᓐᓇᑐᓂᒃ 

ᑕᒪᒃᑯᐊ ᐱᐊᕋᕐᑖᕈᓐᓀᓪᓕᑎᑕᐅᓃᑦ ᐊᑭᖃᖕᖏᑎᓪᓗᒋᑦ ᐊᑐᕐᑕᐅᒍᓐᓇᖁᓪᓗᒋᑦ, ᓱᓇᒥᑦᑐᒥᒃ, ᐊᖏᕐᓯᒪᓂᖏᑦ 

ᓄᐃᑕᑎᑕᐅᑦᓯᐊᕈᓐᓇᓗᑎᒃ ᖃᐅᔨᒪᔭᐅᑦᓯᐊᓗᑎᓪᓗ ᓄᓇᖃᕐᖄᓯᒪᔪᓄᑦ ᐋᓐᓂᐊᓂᓕᕆᔨᓄᓪᓗ ᐱᓇᓱᑦᑎᓄᑦ;  

• ᐱᓇᓱᐊᕐᓗᑎᒃ ᑕᒪᑦᓱᒥᖓ ᐊᑑᑎᓕᕐᑎᑦᓯᔪᓐᓇᖁᓪᓗᒋᑦ ᓱᓕᔪᒥᒃ ᐋᕐᕿᑲᑎᒌᑦᓯᐊᓂᒃᑯᑦ ᐱᓇᓱᐊᕐᓂᐅᔪᒃᑯᑦ ᐱᓇᓱᐊᖁᓪᓗᒋᑦ 

ᒪᓕᒐᖅ 23 ᐊᒻᒪ 24 ᒪᓕᓪᓗᒋᑦ, ᑕᒪᓐᓇ ᓄᓇᖃᕐᖄᓯᒪᔪᓂᒃ ᖃᓄᐃᖏᑦᓯᐊᕐᓂᓕᕆᓂᕐᒧᑦ ᐃᑲᔪᖁᓪᓗᒋᑦ ᐊᒻᒪᓗ ᐱᐅᓯᑐᖃᒃᑯᑦ 

ᐱᔭᕆᐅᕐᓴᑦᓯᐊᖃᑦᑕᓗᑎᒃ ᖃᓄᐃᖏᑦᓯᐊᕐᓂᒨᓕᖓᔪᓂᒃ ᐱᔪᓐᓇᓯᐊᓕᕐᓗᑎᒃ; ᐊᒻᒪᓗ  

• ᐃᓕᑕᕆᔭᐅᓗᑎᒃ ᐱᓪᓚᕆᐅᓂᖏᑦ ᐱᓇᓱᐊᖃᑎᒌᓐᓂᐅᔪᐃᑦ, ᐱᐅᓯᒃᑯᑦ ᐊᑦᑕᓇᖏᑦᑐᒥᓪᓗ ᓄᓕᐊᕐᓂᒥᒃ ᐃᓕᓴᕐᑎᑕᐅᓗᑎᒃ 

ᖃᓂᒪᑖᖁᓇᒋᑦ ᐊᒻᒪᓗ ᖃᓄᐃᖏᑦᓯᐊᖁᓪᓗᒋᑦ ᓄᓇᖃᕐᖄᓯᒪᔪᐃᑦ ᐊᒻᒪᓗ ᐱᖃᑕᐅᒍᓐᓇᓯᐊᕐᓗᑎᒃ ᑌᒣᑦᑐᓂᒃ ᐃᓕᓴᕐᓂᒧᑦ. 

